Ա Մ Փ Ո Փ Ա Թ Ե Ր Թ
«ԿԵՆԴԱՆԻՆԵՐԻ ՎԱՐԱԿԻՉ ՀԻՎԱՆԴՈՒԹՅՈՒՆՆԵՐԻ ԴԵՄ ՊԱՅՔԱՐՈՒՄ ԱՆԿԱԾ, ՈՉՆՉԱՑՎԱԾ ԿԱՄ ՍԱՆԻՏԱՐԱԿԱՆ ՍՊԱՆԴԻ (ՀԱՐԿԱԴԻՐ ՄՈՐԹԻ) ԵՆԹԱՐԿՎԱԾ ԿԵՆԴԱՆԻՆԵՐԻ ՓՈԽՀԱՏՈՒՑՄԱՆ ԿԱՐԳԸ
ԵՎ ԿԵՆԴԱՆԻՆԵՐԻ ՈՉՆՉԱՑՄԱՆ ԿԱՄ ՀԱՐԿԱԴԻՐ ՄՈՐԹԻ ԻՐԱԿԱՆԱՑՄԱՆ ՊԱՅՄԱՆՆԵՐԸ, ԴԵՊՔԵՐԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1. ՀՀ առղջապահության նախարարություն
	24.07.2023թ.

	
	N ԱԱ/04/17003-2023

	Առաջարկում ենք Նախագծում և կցված փաստաթղթերի փաթեթում.
1.  «Կենդանիների վարակիչ հիվանդությունների դեմ պայքարում անկած, ոչնչացված կամ սանիտարական սպանդի (հարկադիր մորթի) ենթարկված կենդանիների փոխհատուցման կարգը» բառերը շարադրել համաձայն «Անասնաբուժության մասին» ՀՀ օրենքի (ՀՕ-137-Ն) 3-րդ գլխի 10-րդ հոդվածի 1-ին կետի:
	Չի ընդունվել։
Քանի որ «Անասնաբուժության մասին» օրենքի 6–րդ հոդվածի 1–ին մասը վերաբերում է անասնաբուժության ոլորտում կառավարության լիազորություններին։

	2. Պարզաբանել և հստակեցնել «որոշակի հիվանդություններ» հասկացությունը:
	Չի ընդունվել։
Քանի որ նախագծի 5–րդ կետով նշված դրույթը սահմանված է «Անասնաբուժության մասին» օրենքի 3–րդ հոդվածի 1–ին մասի 32–րդ և 40–րդ կետերով և հաշվի առնելով այն հանգամանքը, որ վարակիչ հիվանդությունները չափազանց բազմազան են իրենց ախտածնությամբ, ուստի բոլորը թվարկելու իմաստը բացակայում է։ Միաժամանակ հարկ է նշել, որ յուրաքանչյուր հիվանդություն՝ կապված հարուցչի տեսակից, ունենում է իր յուրօրինակ մոտեցումը, որը լինում է գիտականորեն հիմնավորված։

	3. Հաշվի առնելով ՀՀ-ում շնազգիների շրջանում լեյշմանիոզ հիվանդության տարածվածությունը և հիմք ընդունելով «Անասնաբուժության մասին» ՀՀ օրենքի (ՀՕ-137-Ն) 34-րդ և 35-րդ հոդվածները, առաջարկվում է քննարկել Նախագծում տնային կենդանիների ներառումը: 
	Չի ընդունվել։
Քանի որ նշված հղումների կիրառման դաշտը վերաբերում է տնային կենդանիների տերերին, որոնց կողմից պահպանվում են օրենքի պահանջները, իսկ ինչ վերաբերում է լեշմանիոզ հիվանդության տարածվածությանը, ապա դրա պատճառը հանդիսանում են թափառող շները։

	2․ Տեսչական մարմինների աշխատանքների համակարգման գրասենյակ
	26.07.2023թ.

	
	N /50․32/25456-2023

	Ի պատասխան Ձեր սույն թվականի հուլիսի 19-ի թիվ 01/9858-2023 գրության՝  քննության առնելով «Հայաստանի Հանրապետության կառավարության 2008 թվականի N 82-ն որոշումն ուժը կորցրած ճանաչելու, կենդանիների վարակիչ հիվանդությունների դեմ պայքարում անկած, ոչնչացված կամ սանիտարական սպանդի (հարկադիր մորթի) ենթարկված կենդանիների փոխհատուցման կարգը և կենդանիների ոչնչացման կամ հարկադիր մորթի իրականացման պայմանները, դեպքերը և կարգը սահմանելու մասին» ՀՀ կառավարության որոշման նախագիծը՝ հայտնում եմ, որ Տեսչական մարմինների աշխատանքների համակարգման գրասենյակը առարկություններ և առաջարկություններ չունի:
	

	3.Ֆինանսների նախարարություն
	31․07․2023թ․

	
	N 01/9-2/14984-2023

	Ձեր 19.07.2023թ. N 01/9858-2023 գրությամբ ներկայացված «Կենդանիների վարակիչ հիվանդությունների դեմ պայքարում անկած, ոչնչացված կամ սանիտարական սպանդի (հարկադիր մորթի) ենթարկված կենդանիների փոխհատուցման կարգը և կենդանիների ոչնչացման կամ հարկադիր մորթի իրականացման պայմանները, դեպքերը և կարգը սահմանելու և Հայաստանի Հանրապետության կառավարության 2008 թվականի N 82-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	Տրվում է պարզաբանում։
Շուկայական արժեքը հաշվարկվելու է տվյալ պահի դրությամբ կենդանու շուկայական արժեքով։ Ինչ վերաբերում է 75% չափ սահմանմանը, ապա դրա հիմքում ընկած են միջազգային ուսումնասիրությունները և մի շարք եվրոպական երկրներում գործող փոխհատուցման սկզբունքները։

	Նախագծով նախատեսվում է սահմանել կենդանիների վարակիչ հիվանդությունների դեմ պայքարում անկած, ոչնչացված կամ սանիտարական սպանդի (հարկադիր մորթի) ենթարկված կենդանիների փոխհատուցման կարգը և կենդանիների ոչնչացման կամ հարկադիր մորթի իրականացման պայմանները, դեպքերը ու կարգը՝ ուժը կորցրած ճանաչելով ՀՀ կառավարության 31.01.2008թ. «Անասնահամաճարակների հետևանքով գյուղատնտեսական կենդանիների անկումների և հարկադիր սպանդի դեպքում սեփականատիրոջը ցուցաբերվող օժանդակության կարգը հաստատելու մասին» N 82-Ն որոշումը:
	

	Նախագծով հաստատվող կարգի 19-րդ և 20-րդ կետերով սահմանված է, որ  կենդանական ծագում ունեցող մթերքի և հումքի ոչնչացման դեպքում սեփականատերերին տրամադրվող փոխհատուցման գումարի չափը` մեկ կիլոգրամ կենդանի քաշի հաշվով, չպետք է գերազանցի շուկայական արժեքի մինչև 75 տոկոսը, իսկ պայմանական պիտանի կենդանական ծագման հումքի և մթերքի դեպքում փոխհատուցման չափը որոշվում է վերամշակման ենթակա արտադրանքի փաստացի գնման գնի և շուկայական գնի տարբերության 75 տոկոսի չափով։
	

	Այս կապակցությամբ հայտնում ենք, որ ընդհանուր առմամբ Նախագծին դեմ չենք, սակայն առաջարկում ենք պարզաբանել թե կենդանիների սեփականատերերին տրամադրվող փոխհատուցման գումարի չափի համար ինչ սկզբունքներով է հաշվարկվելու շուկայական արժեքը և ինչ հաշվարկներ են հիմք հանդիսացել 75 տոկոս չափի սահմանման համար:
	

	3.Ներքին գործերի նախարարություն
	28․07․2023թ․

	
	N 43/21/92249-2023

	Ի պատասխան Ձեր 19․07․2023թ․ թիվ 01/9858-2023 գրության՝ ՀՀ ներքին գործերի նախարարությունում ուսումնասիրվել է «Կենդանիների վարակիչ հիվանդությունների դեմ պայքարում անկած, ոչնչացված կամ սանիտարական սպանդի (հարկադիր մորթի) ենթարկված կենդանիների փոխհատուցման կարգը և կենդանիների ոչնչացման կամ հարկադիր մորթի իրականացման պայմանները, դեպքերը և կարգը սահմանելու և Հայաստանի Հանրապետության կառավարության 2008 թվականի N 82-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան։
	

	4․ Տարածքային կառավարման և ենթակառուցվածքների նախարարություն
	03․08․2023թ․

	
	N ԳՍ/14․2/23074–2023

	Ձեր կողմից ներկայացված «Կենդանիների վարակիչ հիվանդությունների դեմ պայքարում անկած, ոչնչացված կամ սանիտարական սպանդի (հարկադիր մորթի) ենթարկված կենդանիների փոխհատուցման կարգը և կենդանիների ոչնչացման կամ հարկադիր մորթի իրականացման պայմանները, դեպքերը և կարգը սահմանելու և Հայաստանի Հանրապետության կառավարության 2008 թվականի N 82-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը քննարկվել է ՀՀ տարածքային կառավարման և ենթակառուցվածքների նախարարության պատասխանատու ստորաբաժանումների, մարզպետների աշխատակազմերի և համայնքների ղեկավարների հետ։ Նախագծի վերաբերյալ առարկություններ չկան։
	

	Որպես դիտարկում՝ համաձայն «Կառավարչական իրավահարաբերությունների կարգավորման մասին» ՀՀ օրենքի, Հավելված N 1–ի 11-րդ կետի 2-րդ մասում «մարզպետարանների» բառը անհրաժեշտ է փոխարինել «մարզպետների աշխատակազմերի» բառերով։
	Ընդունվել է։

	Ինչպես նաև, առաջարկում ենք.
· Հավելված N 1–ի 13-րդ կետի 2-րդ մասի «ա)» կետում ավելացնել «իրավաբանական անձի անվանումը,» բառերը,
	
Ընդունվել է։

	· Հավելված N 1–ի 13-րդ կետի 2-րդ մասը համալրել «ե) արոտային շրջանի դեպքում անկած, ոչնչացված կամ սանիտարական սպանդի ենթարկված կենդանիների արածեցման տարածքը,» կետով։
	Ընդունվել է։

	5․ Սննդամթերքի անվտանգության տեսչական մարմին
	11․08․2023թ․

	
	N /03․9/10064–2023

	Հայտնում եմ Ձեզ, որ հաշվի առնելով միջազգային փորձը, ինչպես նաև Հայաստանի Հանրապետության նախկին փորձը՝ կենդանիների հարկադիր սպանդի դիմաց փոխհատուցման, կենդանիների հիվանդությունների դեմ պայքարում կարևորում ենք կենդանիների ապահովագրման համակարգի ներդրումը։
Այնուամենայնիվ, եթե նպատակահարմար չհամարվի ապահովագրական համակարգի ներդրման ճանապարհով հարցի կարգավորումը, այդ դեպքում «Կենդանիների վարակիչ հիվանդությունների դեմ պայքարում անկած, ոչնչացված կամ սանիտարական սպանդի (հարկադիր մորթի) ենթարկված կենդանիների փոխհատուցման կարգը և կենդանիների ոչնչացման կամ հարկադիր մորթի իրականացման պայմանները, դեպքերը և կարգը սահմանելու և Հայաստանի Հանրապետության կառավարության 2008 թվականի N 82-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
1․ Նախագծի 1-ին հավելվածի 1-ին կետն առաջարկում եմ խմբագրել և շարադրել հետևյալ բովանդակությամբ՝
«1. Սույն կարգը տարածվում է կենդանիների վարակիչ՝ կարանտինային, հատուկ վտանգավոր և պարտադիր ծանուցման ենթակա հիվանդությունների հետևանքով անկած և դրանց դեմ արդյունավետ պայքար կազմակերպելու նպատակով ոչնչացված կամ սանիտարական սպանդի (հարկադիր մորթի) ենթարկված կենդանիների սեփականատերերին ցուցաբերվող փոխհատուցման հետ կապված հարաբերությունների վրա»։
	Ընդունվել է։

	2․ Նախագծի 1-ին հավելվածի 2-րդ կետն առաջարկում եմ խմբագրել և շարադրել հետևյալ բովանդակությամբ՝
«2. Սույն կարգը տարածվում է նաև անասնահակահամաճարակային պետական ծրագրի միջոցառումներում (այսուհետ՝ պետական ծրագիր) ընդգրկված և հիվանդություններից անկած, ոչնչացված կամ սանիտարական սպանդի ենթարկված կենդանիների սեփականատերերին ցուցաբերվող փոխհատուցման հետ կապված հարաբերությունների վրա»։
	Ընդունվել է։

	3․ Նախագծի 1-ին հավելվածի 4-րդ կետն «անասնահամաճարակների» բառից հետո լրացնել «բռնկման հետևանքով»  բառերով։
	Ընդունվել է։

	4․ Նախագծի 1-ին հավելվածի 5-րդ կետում «հիվանդությունների դեմ պայքարում» բառերը փոխարինել «հիվանդությունների դեմ պայքարի ընթացքում»  բառերով։
	Ընդունվել է։

	5․ Նախագծի 1-ին հավելվածի 9-րդ կետում «փոխհատուցման» բառից հետո լրացնել «տրամադրման» բառով։
	Ընդունվել է։

	[bookmark: _Hlk141259945]6․ Նախագծի 1-ին հավելվածի 10-րդ կետում «հանրապետություն» բառը նշել մեծատառ։
	Ընդունվել է։

	[bookmark: _Hlk141260963]7․ Նախագծի 1-ին հավելվածի 11-րդ կետի 6-րդ ենթակետով նախատեսվում է մարզային հանձնաժողովի կազմում ընդգրկել նաև տնտեսավարողներին, սակայն պարզ չէ հանձնաժողովի կազմում տնտեսավարողներն ինչ գործառույթներ են իրականացնելու։
	Տրվում է պարզաբանում։
Տնտեսավարողների ներգրավածության նպատակը հանձնաժողովի թափանցիկության ապահովումն է։

	8․ Նախագծի 1-ին հավելվածի 9-րդ կետով սահմանված է, որ Հայաստանի Հանրապետությունում կենդանիների վարակիչ, այդ թվում պետական ծրագրում ընդգրկված հիվանդություններից անկած, ոչնչացված կամ սանիտարական սպանդի ենթարկված կենդանիների փոխհատուցման աշխատանքներին աջակցելու նպատակով՝ Հայաստանի Հանրապետության մարզերում ստեղծվում են մարզային հանձնաժողովներ, իսկ նախագծի 12-րդ կետով սահմանվում է, որ մարզային հանձնաժողովի նպատակը՝ մարզում անասնահամաճարակների բռնկման ու տարածման կանխարգելման միջոցառումների համակարգումն ու իրականացումն է, ուստի անհրաժեշտ է հստակեցնել մարզային հանձնաժողովի գործառույթների շրջանակը։
Միաժամանակ տեղեկացնում եմ, որ կենդանիների կարանտինային, հատուկ վտանգավոր և պարտադիր ծանուցման ենթակա վարակիչ հիվանդությունների բռնկման դեպքում իրականացվող գործողությունները սահմանված են «Անասնաբուժության մասին» օրենքի 10-րդ գլխով։
	Ընդունվել է։

	9․ Նախագծի 1-ին հավելվածի 13-րդ կետի 2-րդ ենթակետի դ) պարբերությամբ սահմանված է, որ մարզային հանձնաժողովի հիմնական գործառույթներից է ֆիզիկական և իրավաբանական անձանց պատկանող անկած, ոչնչացված կամ սանիտարական սպանդի ենթարկված կենդանիների շուկայական արժեքի ճշգրտումը, սակայն Հայաստանի Հանրապետության սննդամթերքի անվտանգության տեսչական մարմնին օրենքով սահմանված կարգով նման գործառույթ վերապահված չէ, ուստի անհրաժեշտ է հաստակեցնել թե հանձնաժողովում ընդգրկված որ մարմնի կողմից է իրականացվելու այդ գործընթացը։
	Ընդունվել է։

	10․ Նախագծի 1-ին հավելվածի 15-րդ կետով սահմանված է, որ անասնահամաճարակի պատճառով անկած, ոչնչացված կամ սանիտարական սպանդի (հարկադիր մորթի) ենթարկված գյուղատնտեսական կենդանիների սեփականատերերին փոխհատուցում տրամադրելու նպատակով մարզային հանձնաժողովի կողմից կազմվում է ակտ՝ 3 օրինակից, սակայն ակտի օրինակելի ձևը կամ ին՞չ տվյալներ այն պետք է պարունակի նախագծում որևէ կերպ ներկայացված չէ, ուստի այդ մասով կարծիք հնարավոր չէ տրամադրել։
	Տրվում է պարզաբանում։
Բարձրացված հարցերը նկարագրված են 18-րդ և 19-րդ կետերում։

	[bookmark: _Hlk141263911]11․ Նախագծի 1-ին հավելվածի 19-րդ և 20-րդ կետերում անհրաժեշտ է հստակեցնել, թե ի՞նչ սկզբունքով է հաշվարկվում կենդանական ծագում ունեցող մթերքի և հումքի ոչնչացման փոխհատուցման գումարի չափը։
	Չի ընդունվել։
Քանի որ հստակ նշված է, որ շուկայական արժեքի մինչև 75 տոկոսը և շուկայական գնի տարբերության 75 տոկոսի չափով։ Միաժամանակ հարկ է նշել, որ տոկոսային հարաբերության ընտրության համար ուսումնասիրվել է միջազգային փորձը։

	12․ Նախագծի 1-ին հավելվածում ներառված չէ կենդանիների հիվանդությունների ցանկն, որոնց հետևանքով անկած, ոչնչացված կամ սանիտարական սպանդի (հարկադիր մորթի) ենթարկված կենդանիների սեփականատերերին է նախատեսվում տրամադրել փոխհատուցում, իսկ եթե նախատեսվում է բոլոր հիվանդությունների դեպքում տրամադրել փոխհատուցում, ապա անհրաժեշտ է նախագծում հղում կատարել այն իրավական ակտին որով հաստատված է  կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների ցանկը։
	Չի ընդունվել։
Հիվանդությունների ցանկ ներառման, ինչպես նաև իրավական ակտի հղման անհրաժեշտությունը բացակայում է, քանի որ այն սահմանափակում է տվյալ նախագծի ամբողջական և լիարժեք նպատակների կատարմանը։

	13․ Նախագծի 2-րդ հավելվածի 3-րդ կետը խմբագրել, քանի որ ոչ բոլոր հիվանդությունների դեպքում է սահմանվում «ոչնչացում այրման միջոցով»։ Վերանայել նաև «բարձր ջերմաստիճանի և ճնշման պայմաններում հալեցում» բառերը, քանի որ այն չի վերաբերվում կենդանիներին։
	Մասամբ է ընդունվել։
Քանի որ սույն կետը կարգավորվում է «Անասնաբուժության մասին» օրենքով։

	14․ Նախագծի 2-րդ հավելվածի 5-րդ կետը «հիվանդությունների դեմ պայքարում» բառերը փոխարինել «հիվանդությունների դեմ պայքարի ընթացքում» բառերով։
	Ընդունվել է։

	6․ Արդարադատության նախարարություն
	19․09․2023թ․

	
	N /27․2/41167–2023

	«Կենդանիների վարակիչ հիվանդությունների դեմ պայքարում անկած, ոչնչացված կամ սանիտարական սպանդի (հարկադիր մորթի) ենթարկված կենդանիների փոխհատուցման կարգը և կենդանիների ոչնչացման կամ հարկադիր մորթի իրականացման պայմանները, դեպքերը և կարգը սահմանելու և Հայաստանի Հանրապետության կառավարության 2008 թվականի N 82-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի ամբողջ տեքստում օգտագործվում է «տեղեկատվություն» եզրույթը, այնինչ առերեւույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին:
Ուստի, տարընթերցումներից խուսափելու համար առաջարկում ենք Նախագծում նշված «տեղեկատվություն» բառերը վերաբերելի դեպքերում փոխարինել «տեղեկություն» բառերով՝ համապատասխան թվով եւ հոլովաձեւերով,՝ նկատի ունենալով «Տեղեկատվության ազատության մասին» օրենքի 3-րդ հոդվածի պահանջները:
	







Ընդունվել է։

	2. Նախագծի 1-ին կետով հաստատվող հավելված N 1-ի (այսուհետ՝ հավելված 1) 12-րդ կետում «20-օրյա» բառերից առաջ անհրաժեշտ է ավելացնել «սույն որոշումն ուժի մեջ մտնելուց հետո» բառերը:
	Ընդունվել է։

	3. Հավելված 1-ի 14-րդ և 15-րդ կետով սահմանվում է, որ տարածքային կառավարման մարմինների և տեսչական մարմինների համատեղ որոշմամբ ստեղծվելու է մարզային հանձնաժողով, որի կազմի մեջ, ի թիվս այլնի նախատեսվում է ընդգրկել մարզպետների աշխատակազմի և տեղական ինքնակառավարման մարմինների աշխատողներ, ինչպես նաև ոստիկանության ներկայացուցիչներ, իսկ 18-րդ կետով նախատեսվում է մարզային հանձնաժողովի հիմնական գործառույթները:	
Վերոնշյալի կապակցությամբ հայտնում ենք, որ առաջարկվող կարգավորումներից պարզ է դառնում, որ տարածքային կառավարման մարմինների և տեսչական մարմինների կողմից հիշյալ մարմինների նկատմամբ սահմանում է որոշակի պարտականություններ, ուստի նկատի ունենալով Հայաստանի Հանրապետության Սահմանադրության 6-րդ հոդվածի 1-ին մասի պահանջը որի համաձայն՝ Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, հայտնում ենք, որ անհրաժեշտ է Նախագծի նշյալ դրույթները վերանայել եզրակացությամբ բարձրացված խնդիրների համատեքստում, կամ դրանք ներկայացնել առաջարկների տեսքով:
	Ընդունվել է։

	4. Հավելված 1-ի 16-րդ կետում «հանձնաժողովի նախագահ է ընտրվում» բառերը անհրաժեշտ է փոխարինել «հանձանաժողովը ղեկավարում է» բառերով:
	Ընդունվել է։

	5. Հավելված 1-ի 18-րդ կետի 5-րդ ենթակետով նախատեսվում է, որ մարզային հանձնաժողովը պարբերաբար, սակայն ոչ ուշ, քան 15 օրը մեկ անգամ, հաշվետվություն է ներկայացնելու հանձնաժողովին: 
Այս առումով հարկ ենք համարում նշել, որ անհրաժեշտ է հստակեցնել հաշվետվության ձևաչափը, մասնավորապես անհրաժեշտ է պարզաբանել ներկայացվելիք հաշվետվության մեջ ներառվող տեղեկությունների ցանկը:
Սույն դիտողությունը վերաբերում է Հավելված 1-ի 11-րդ կետի 4-րդ ենթակետին:
	Ընդունվել է։

	6. Հավելված 1-ի 24-րդ կետում անհրաժեշտ է հստակեցնել հանձնաժողովի կողմից փոխհատուցման վերաբերյալ որոշում կայացնելուց հետո ինչ ժամկետներում է այն ներկայացվելու նախարարություն:
	Ընդունվել է։

	7. Հավելված 1-ի 27-րդ կետով նախատեսվում է, որ փոխհատուցումը նախարարության կողմից տրամադրվում է անմիջապես տուժած սեփականատիրոջը` գանձապետական համակարգի միջոցով:
Առաջարկվող կարգավորման վերաբերյալ հայտնում ենք, որ անհրաժեշտ է պարզաբանել «անմիջապես» ձևակերպումը, ինչպես նաև սեփականատիրոջը փոխհատուցման եղանակը:
	Ընդունվել է։

	8. Նախագծի 2-րդ կետով հաստատվող հավելված N 2-ի (այսուհետ՝ հավելված 2) 12-րդ կետից անհրաժեշտ է հանել «կենդանիներ» բառը:
	Չի ընդունվել։
Քանի որ հիվանդությունները կարող են վարակիչ լինել միայն կենդանիների համար և կան հիվանդություններ, որոնք կենդանիներից փոխանցվում են մարդկանց (զոոնոզ հիվանդություններ)։

	9. Հավելված 2-ի 16-րդ կետում անհրաժեշտ է հստակեցնել «այլ մարմիններ» ձևակերպումը:
	Ընդունվել է։

	7․ Վարչապետի աշխատակազմի տեսչական մարմինների աշխատանքների համակարգման գրասենյակ
	27․05․2024թ․

	1․ Նախագծի N 1 հավելվածի 5-րդ կետի համաձայն՝ անկած, ոչնչացված կամ սանիտարական սպանդի (հարկադիր մորթի) ենթարկված գյուղատնտեսական կենդանիների սեփականատերերին փոխհատուցման տրամադրման կազմակերպման համար Հայաստանի Հանրապետության կառավարությունը ստեղծում է հանձնաժողով (այսուհետ` հանձնաժողով)՝ Հայաստանի Հանրապետության էկոնոմիկայի նախարարության ներկայացմամբ: Նախագծի 6-րդ կետի 3-րդ ենթակետով նախատեսվում է հանձնաժողովի կազմում ընդգրկել Վարչապետի աշխատակազմի տեսչական մարմինների աշխատանքների համակարգման գրասենյակի (այսուհետ՝ Գրասենյակ) ղեկավարին կամ տեղակալին, ինչը նպատակահարմար չեն համարում, քանզի հանձնաժողովի գործունեությունը Գրասենյակի իրավասության հետ աղերսներ չունի։
	Ընդունվել է։


	2․ Նախագծի N 1 հավելվածի 10-րդ կետով նախատեսվել է մարզային հանձնաժողովի կազմում ընդգրկել տեսչական մարմնի մարզային կառույցների աշխատողներ, իսկ 12-րդ կետով նախատեսվել է՝ մարզային հանձնաժողովի ղեկավարումը վերապահել տեսչական մարմնի մարզային կենտրոնի պետին, միաժամանակ 14-րդ կետով նախատեսվել է, որ մարզային հանձնաժողովը տեսչական մարմնի մարզային կառույցից ընտրում է քարտուղար, որի կողմից հավաքագրվում են կարգով պահանջվող տեղեկությունները, իսկ անհրաժեշտության դեպքում՝ նաև այլ տեղեկություններ և կազմում է ընթացիկ և վերջնական ակտեր։
Հաշվի առնելով այն հանգամանքը, որ Նախագծով նախատեսված մարզային հանձնաժողովի գործառույթները կրում են դասական սոցիալական աջակցության բնույթ, չի հանդիսանում վերահսկողական գործառույթ և դուրս է անասնաբուժության ոլորտում վերահսկողություն իրականացնող՝ Սննդամթերքի անվտանգության տեսչական մարմնի լիազորությունների շրջանակից, ուստի առաջարկում եմ Նախագծի նշված կետերով տեսչական մարմնի մարզային կենտրոնի աշխատակիցներին վերապահվող լիազորությունը վերապահել Էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպությանը։
	Ընդունվել է։


	8․ Վարչապետի աշխատակազմ
Իրավաբանական վարչություն
	29․05․2024թ․

	1. Նախագծի հավելված 1-ի 5-րդ կետով սահմանված գործընթացն ապահովելու համար ՀՀ կառավարությունը ստեղծում է հանձնաժողով, մինչդեռ Կառավարության կողմից հանձնաժողով ստեղծելու որոշման անհրաժեշտությունը հիմնավորման կարիք ունի՝ հաշվի առնելով այն հանգամանքը, որ հանձնաժողովի կազմն արդեն իսկ ամրագրված է սույն նախագծով:
	Ընդունվել է։


	2. Նախագծի հավելված 1-ի 8-րդ կետով նախատեսված կարգով հանձնաժողովը ՀՀ կառավարությանը ներկայացնում է տեղեկություն, մինչդեռ պարզ չէ, թե ինչ է ենթադրում նման ձևակերպումը (արդյոք վերոնշյալ տեղեկությունը ներկայացվում է Կառավարության հաստատմանը):
	Ընդունվել է։

	3. Նախագծի հավելված 1-ի 22-րդ կետի համաձայն՝ յուրաքանչյուր դեպքի համար սեփականատերերին տրամադրվող փոխհատուցման գումարի չափը սահմանում է ՀՀ կառավարությունը, մինչդեռ Կառավարության կողմից յուրաքանչյուր դեպքում փոխհատուցման գումարի չափի սահմանման հանգամանքը հիմնավորված չէ:
	Ընդունվել է։



	4. Նախագծի հավելված 2-ի 2-րդ կետով սահմանված դրույթը դուրս է սույն նախագծի կարգավորման առարկայի շրջանակից՝ հաշվի առնելով դրա նկարագրական բնույթը:
	Ընդունվել է։



	5. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 3-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։







